
COPD மற்றும் பிற நாட்பட்ட சுவாசப்பாதை நோய்களுள்ள வயது வந்த நபர்களுக்கான கோவிட் இலையுதிர்கால பூஸ்டர் மற்றும் ஃபுளூ தடுப்பூசிகள் 
இலையுதிர்காலம் 2022

என்ன நிகழ்கிறது?
இந்த இலையுதிர் காலத்தின்போது ஒரு கோவிட் பூஸ்டர் மற்றும் ஒரு ஃபுளூ தடுப்பூசி மருந்து என இரு தடுப்பூசி மருந்துகளைப் பெறக்கூடிய நபர்களுள் நீங்களும் இருக்கிறீர்கள். 
COPD (நாள்பட்ட நுரையீரல் அடைப்பு நோய்) அல்லது வேறொரு நாட்பட்ட சுவாச நோய் உங்களுக்கு இருக்குமானால், கோவிட் மற்றும் ஃப்ளூ ஆகிய இரண்டும் அதிக தீவிரமானதாக இருக்கும் சாத்தியமிருக்கிறது. 
தடுப்பூசி செலுத்திக்கொள்வது ஒரு விருப்பத்தேர்வு. ஆனால், இதை நீங்கள் தாமதிக்க வேண்டாமென்றும் மற்றும்  இந்த குளிர்காலத்தில் என்ஹெச்எஸ் மற்றும் உங்களது உடல்நலத்தையும் பாதுகாக்க உதவுவதற்கு இவற்றை செலுத்திக்கொள்ள வேண்டுமென்று நாங்கள் வலுவாக உங்களுக்குப் பரிந்துரைக்கிறோம். 
அவைகளை எப்படி நான் பெறுவது?
உங்களது ஜிபி சர்ஜரி, உள்ளூர் மருந்தகம் அல்லது எங்களது உள்ளூர் தடுப்பூசி செலுத்தல் மையங்களுள் ஒன்றில் முன்பதிவு செய்வதன் வழியாக இந்த தடுப்பூசிகளை நீங்கள் பெற்றுக்கொள்ளலாம். 
அழைக்கப்படுவதற்காக தயவுசெய்து காத்திருக்கவும். 
சாத்தியமிருக்கும் நேர்வில், ஒரே நேரத்தில் இரு தடுப்பூசி மருந்துகளும் உங்களுக்கு வழங்கப்படும். வீட்டை விட்டு வெளியே வர இயலாத நபராக நீங்கள் பதிவு செய்யப்பட்டிருப்பின், தடுப்பூசி செலுத்துனர் உங்கள் அமைவிடத்திற்கு வருவார். 
தடுப்பூசி மருந்தினை நான் ஏன் செலுத்திக்கொள்ள வேண்டும்? 
கோவிட் இன்னும் சுழற்சியில்தான் இருந்து வருகிறது மற்றும் இந்த குளிர்காலத்தில் இதன் பாதிப்பு நேர்வுகள் அதிகரிக்கும் என்று நாங்கள் எதிர்பார்க்கிறோம். 
தடுப்பூசி மருந்துகளின் நோயெதிர்ப்புத்திறன் காலப்போக்கில் குறைவதால், பிற அனைத்து கோவிட் தடுப்பூசிகளை செலுத்திக் கொண்டிருந்தாலும் அல்லது கோவிட் உங்களுக்கு வந்திருந்து ஒரு லேசான சுகவீனத்தை விளைவித்திருந்தாலும் கூட கோவிட் பூஸ்டரை செலுத்திக்கொள்வது முக்கியமானது.  முந்தைய கோவிட் பூஸ்டர் மருந்தளிப்பை நீங்கள் தவறவிட்டிருந்தால், இந்த இலையுதிர்கால பூஸ்டர் மருந்தளிப்பை  மட்டும் நீங்கள் பெற்றுக்கொண்டால் போதுமானது. 
அச்சுறுத்தலை எதிர்கொள்ள தயாராக இருக்குமாறு உங்கள் நோயெதிர்ப்பு அமைப்பிற்கு இந்த பூஸ்டர் நினைவூட்டும்; தொற்றுக்கான வாய்ப்பைக் குறைக்கும் மற்றும் மருத்துவமனையில் தங்கி சிகிச்சை பெறுவதற்கு வழிவகுக்கக்கூடிய கோவிட் – ன்  தீவிர நோய்க்கு எதிராக ஒரு உயர்நிலை பாதுகாப்பை வழங்கும்.
இந்த குளிர்காலத்தில் பரவி பாதிக்கக்கூடிய நோய்த்தொற்று திரிபுகளுடன் இந்த ஃபுளூ தடுப்பூசி பொருத்தமானதாக உருவாக்கப்பட்டிருக்கிறது.  

உங்களுக்குத் தெரியுமா? 
· ப்ளூ தடுப்பூசி உங்களுக்கு ப்ளூவை ஏற்படுத்தாது மற்றும் கோவிட் தடுப்பூசி உங்களுக்கு கோவிட் – ஐ தராது.  இந்த இரண்டுள் எதிலும் உயிருள்ள வைரஸ் (நச்சுயிரி) இல்லை.  பிறபொருளெதிரிகளை உருவாக்க நோயெதிர்ப்பு திறனமைப்பை தூண்டுவதற்கு நச்சுயிரியின் கொல்லப்பட்ட ஒரு பகுதியை அல்லது நச்சுயிரியின் ப்ளூ பிரிண்டின் ஒரு சின்னஞ்சிறு பகுதியை அவைகள் பயன்படுத்துகின்றன.  பிற பொருளெதிரிகள் என்பவை நோயெதிர்ப்புத்திறன் அமைப்பின் போர்வீரர்கள் போன்றவை.  

· இந்த குளிர்காலத்தில் இங்கு சுழற்சியில் இருக்கக்கூடியவற்றையும் இந்த தடுப்பூசி மருந்திலுள்ள திரிபுகள் உள்ளடக்க வேண்டும் என்பதற்காக,  பூமியின் தென் அரைக்கோளப் பகுதியில் சுழற்சியிலிருந்து வந்திருக்கின்ற ப்ளூவின் திரிபுகளை கண்காணித்து வருகின்றனர்.  ஆஸ்திரேலியாவில் கோவிட் மற்றும் ஃப்ளூ நேர்வுகள் அதிகரித்திருக்கின்றன; ஒரு மோசமான குளிர்காலம் நமக்கும் அமையக்கூடும் என்பதற்கான ஒரு அடையாளமாகவே இது பார்க்கப்படுகிறது. 

· இந்த தடுப்பூசிகளை செலுத்திக் கொண்டதற்குப் பிறகு லேசான பக்க விளைவுகள் இருப்பது ஒன்றும் வழக்கத்திற்கு மாறானதல்ல; ஆனால், ஒவ்வொருவருக்கும் இந்த பக்க விளைவுகள் ஏற்படுவதில்லை. தடுப்பூசி மருந்துகளுக்கு சரியான விதத்தில் நோயெதிர்ப்புத்திறன் அமைப்பு பதில்வினையாற்றுவதால் தான் இவைகள் ஏற்படுகின்றன.  உங்களுக்கு ஊசி செலுத்தப்பட்ட இடத்தில் கனமான உணர்வு அல்லது கைவலி, பொதுவான உடல்வலி மற்றும் ஃப்ளூ போன்ற அறிகுறிகள், களைப்பு, தலைவலி அல்லது லேசான காய்ச்சல்  உங்களுக்கு வரக்கூடும்.  ஒருசில நாட்களுக்குப் பிறகு வழக்கமாக இவைகள் தானாகவே மறைந்துவிடும்.  ஆனால்,  அகலாமல் அதிக காய்ச்சலும், அறிகுறிகளும் உங்களுக்கு இருக்குமானால் மற்றும் நீங்கள் கவலைப்படுவீரானால், என்ஹெச்எஸ் 111 – ஐ அல்லது ஜிபி சர்ஜரியை நீங்கள் அழைக்கவும். 

· சளித்தடுமன் அல்லது பிற சிறிய சுகவீனம், தடுப்பூசி மருந்து செலுத்திக்கொள்வதை தாமதிப்பதற்கான காரணமாக இருக்கக்கூடாது.  கோவிட்  உங்களுக்கு ஏற்பட்டிருக்குமானால்,  கோவிட் பூஸ்டரைப் பெறுவதற்கு முன்பு  நான்கு வாரங்களுக்கு நீங்கள் காத்திருப்பது அவசியம். 

· இந்த தடுப்பூசி மருந்துகளைப் பெற இயலாத வெகுசில நபர்கள் இருக்கின்றனர்.  ஒவ்வாமைகள் ஏதும் இருக்குமானால், அவைபற்றி உங்களது தடுப்பூசி செலுத்துனரிடம் விவாதிக்கவும்.  

· கோவிட் தடுப்பூசி, பெண்கள் அல்லது ஆண்களில் கருவுறல் திறனை பாதிக்கும் என்று சுட்டிக்காட்டுவதற்கு எந்த சான்றும் இல்லை.  கோவிட் தடுப்பூசி மருந்தை பெற்றதற்குப் பிறகு கருவுறுதலை நீங்கள் தவிர்க்க வேண்டியதில்லை.  

எந்த கோவிட் தடுப்பூசிகளையும் நீங்கள் பெற்றிருக்கவில்லை எனில், திங்கள் முதல் சனிக்கிழமை வரை காலை 9 முதல் மாலை 5 மணி வரையிலான நேரத்தில்  01792 200492 அல்லது  01639 862323 என்ற எண்ணில் அல்லது எமது முன்பதிவு குழுவினரை தொடர்புகொள்ளவும் அல்லது மின்னஞ்சல் செய்யவும்:  SBU.COVIDbookingteam@wales.nhs.uk 

இக்கையேடு வெல்ஷ் மொழியிலும் கிடைக்கப்பெறுகிறது என்பதை கவனத்தில் கொள்ளவும். 

